Nin dhaawacan baa la soo galinayaa masaajid dad ku tukanayaan. Gabadh xijaab iyo nagaam
ku daboolan baa la socota oo kadinka lagaga reebayaa. Nin la socday oo garbaha hayey iyo
rag kadinka masaajidka u dhawaabaa si Muslimnimo ka muuqato ayey u wada caawinayaan
ninka dhiigga shalagsanaya. Dadkii masaajidka ee ku soo kacay waxa ka mid ah Cali Kariim.
Cali marka uu u soo dhawaado ee caawi is yidhaahdo ninkii dhaawaca ahaa, sheekada
gebideeduba way is beddelaysaa. Dhaawicii inta uu boodo buu bistoolad la soo baxayaa,
dabadeed ku gabanayaa Cali. Kii siday ninkii loo wada kacayna dadkii kale ee caawinta u soo
kacay ayuu bistoolad ku gabtay oo yidhi car halkaa soo dhaafa. Gabadhii kadinta lagu reebay
ee xijaabnayd nin bay noqotay mar qudha. Xabbaddii ugu horraysay ee ay ridday ama uu riday
wuxuu madaxa ku kala dhambalay ninkii kadinka ku celiyey ee u malaynayey in wuxu tahay
ruux dumar ah. Bas caasi yar oo si baas meel baas uga soo fudhu yidhi baa si halhaleel ah isu
soo taagaya afaafka masaajidka meel u dhaw. Ninkii la afduubay baa lagu ritay dabadeed
cidhib baraka leh.

Maxbuuskii Cali Kariim qol baa lagu xidhay. Waxa markiiba la soo hordhigay sawirrada inantiisa
oo galliin u baahnayd xanuun hayey darteed. Wax kasta oo qalliinka iyo caafimaadkeeda ku
baxaya ayaa loo ballangaaday. Maxaa lagaa rabaa? Hal magac uun in afkiisa laga magqlo;
hoggaamiyayaasha xarakada ninka ugu baastarsan. Si aad u dhib yar ayuu judhiiba u
odhanayaa waa Tawfiiq Mustafa Xamiid oo magaciisa afgarashadu yahay Abu Axmed. Meeshu
waa Bariga Dhexe, waa Falastiin, waa Israa'iil; dhulkii hooggu ka socday. Abu Axmedka la
raadinayaa waa hoggaamiyayaasha sarsare ee ururka Xamaas, siiba qaybta qaraxyada lagu
shuf beelo. Yuhuuddii masaajidka ka soo dhex afduubtay ninkii Cali ahaa way rumaysan
waayayaan in Abu Axmed wali nool yahay.

Sannad iyo lixbilood ka hor in ay dileen baa u diiwaangashan, laakiin nin kale ayey dileen,
isaguna dhuumaalaysi buu kula dagaalamayey dawladda Israa’iil siddeeed iyo tobankaa bilood.
Way u qaadan waayayeen in laga caqli badiyey oo muddada intaa leeg ay la dagaalamayeen
junuud iyo rooxaan ay moodayeen in ay bari hore ka takhaluseen.

Doroon oo ah ninkii dilay markii loo sheegay in Abu Axmed wali nool yahay, indhaha ayaa ka
soo dhacay. Xataa aas oo sameeyey oo Falastiiniyiin badani u barooratay buu ogaa.



Cali waxa kale oo uu Yuhuudda u sheegayaa, in Abu Axmed uu dhawaan ka soo qabygali
doono arooska walaalkii Bashiir Mastafa Xammiid. Meeshaa meel ka wanaagsan oo lagu gaban
karaaba ma jirto. Maxaa Abu Axmed sidan oo dhan loogu raadinayaa? Waa habaargabe hal
maalin dilay 116 oo Yuhuud ah oo askar iyo shacab isugu jiray.

Kooxda hawlgalka loo dirayo waxa ku jiray ninkii moodayey in uu Abu Axmed hore u soo dilay
ee Doroon iyo seeddigii oo Bawes la yidhaahdo. Bawes waa cunug yar oo iminka labaatanka
madaxa la dhaafay oo fadhfadh iyo kibir badan. Meel walba jidgooyo iyo istob baa ku go’an oo
si adag Yuhuuddu cid walba iyo gaadhi kastaba ugu baadhaysaa afar iyo labaatanka saac. Abu
Axmed Mustafa Xammiid waa reer aakhiraadkaa aan meesha laga filayne arooskii walaalkii in
uu ka soo gqaybgalo ayuu doonayaa, inta uu waxaas oo dhan ka soo gudbo. Arooska waxa lagu
furayaa Faataxo loo akhriyayo Abu Axmed Mustafa Xammiid oo martida ka mid ah laakiin aan
wali soo gaadhin.

Arooska waxa iyaguna in yar kaddib ka soo gayb galaya kooxdii Yuhuudda ahayd ee loo soo
diray Abu Axmed in ay markan madaxiisa keenaan ama nolol ku soo gabtaan. Cunto ayey
keenayaan. Arooska ayey ka shagaynayaan oo dadka cuntada u dhigdhigayaan iyaga oo Abu
Axmed ka dhex raadinaya. Xarunta sirdoonka oo wasaaradda difaaca hoos tagta ayaa arooska
si toos ah looga daawanayaa 0o kamarado aad u yaryar oo garsoon bay sitaan kooxdu. In yar
kaddib Nasriin 0o ah xaaskii Abu Axmed ayaa nimanka ka shakiyeysa. Nasriin waa mid ka ah
shanta qof ee og in odaygeedii Abu Axmed nool yahay. Inantiisa yar ee lix jirka ah, Abiir Tawfiiq
Mustafa, iyo wiilkisa Axmed oo aanay waxba kala waynayni aabbahood geeri bay ku tirinayaan
00 agoon bay isu haysataan.

Qol baa la la galayaa labadii cuntada qaybinayey oo midi Doroon yahay. Shaw in yar ka hor
waxa qabanqabaabiyayaasha arooska soo wacay hudheelkii ay cuntada ka dalbadeen oo u
sheegay in dalabkoodii wali jidka ku soo jiro oo dariiqu jaam yahay, oo dalbanaya in loo
cudurdaaro. Nimankii Yuhuudda ahaa marka la wayddiiyo waxa ay ahaayeen, iyada oo
bistoolad lagu hayo, waxa ay ku adkaysanayaan in ay yihiin isla hudheelkii ay cuntada ka
dalbadeen laakiin labadii nin oo hore ee dalabka loo soo dhiibay ay iyaga oo isla hudheelka uun
ka shaqeeyaa kala wareegeen. Haddii aydaan na rumaysanayn hadda la hadla oo waxa aad
tidhaahdaan hebel iyo hebel ma ka shageeyaan hudheelkiinna. Xarunta sirdoonka Yuhuuddu
wuu la socdaa waxa dhacaya wuuna dhagaysanayaa oo daawanayaa wali. Lambarradii
hudheelka oo dhan bay wax ku furayaan oo mashquul ka dhigayaan. Marka lagu celiyaba waa
mashquul uun buu odhanayaa taleefanku.

Gebagebada iyada oo la isba fahmay oo qoladii Falastiiniyiinta shakigii ka baxay, oo ay labadii
Yuhuudi kadinka ka sii baxayaan, ayuu mid Falastiini ahi dhabarka ka taabanayaa labada nin
midkood. Markaas bay arrintu faraha ka baxaysaa oo xabbadda ugu horraysaa dhuunta qoriga
macasalaamaynaysaa. Aroosaddii ayey madaxa bistoolad ka saarayaan. Caruuskii, Bashiir,
ayaa si tabcaannimo badani ku jirtay mindi u la soo cararaya. Way tooganayaan. Markaa
xabbaduhu furmeen ayaa ninkii la raadinayey ee Abu Axmedna irridka dibadda soo gaadhayaa,
isaga oo iska soo dhigay oday tabcaan ah oo dirgi ku luudaya.



Yuhuuddii oo dhawr qof oo aan hubaysnayn dishay, iyagana mid laga dhaawacay, ayaa
baskoodii cawralaay cago ku fuulaya. Marka ay sidaa u dhagaagaan bay arkayaan ninkii Abu
Axmed, isna wixii galaba wuu galinayaa oo cagaha ayuu wax ka dayayaa. Waa la is
baacsanayaa. Baabuurkii, mid dhulka cararaya iyo xaruntii dhexe ee wasaaradda difaaca oo
satalaydka ka hagaysaaba Abu Axmed bay cagta cagta u saarayaan. Habeenkii oo galinkiisii
hore Bariga Dhexe iyo dhul carbeedba sagootiyey baa la is baacsanayaa jidadka cidhiidhiga iyo
foolxumada badan ee magalada Kafar Qasim oo toddobaatan kiiloomitir dhanka
waqooyi-galbeed ee badda ka xigta magaalada barakaysan ee Baytal Maqdis. Abu Axmed oo
dhaawacani guri ayuu galayaa oo sidaa ku baxsanayaa, hawlgalkiina sidaas buu ku fashilmay.
Wiil hoog.

Abu Axmed waxa lagu dawaynayaa cisbitaal yar oo ku yaalla xaafadaha Falastiiniyiinta. Waxa
ka shagaysa Shiriin oo ah Falastiiniyad caafimaadka ku soo baratay Faransiiska. Waxa si
garsoodi ah ugu haya cisbitaalka cunug gaddiyaddu miyirkiisa dabooshay, Waliid, oo ah wiil yar
00 labaatan jir ah. Waliid iyo Diktoor Shiriin xidhiidh qoysnimo iyo mid jaarnimo oo hore ayey
lahaayeen. Dhawr cisho gudahood ayey Yuhuuddu ku soo ogaadeen in uu cisbitalkan ku jiro
Abu Axmed. Doroon baa inta uu gacan iska soo dhaawaco imanaya cisbitaalka si loogu
daweeyo. Wuxuu khaakhaayiraad iyo haasaawe u galayaa Shiriin oo iska maskiin iyo
dhegweynba ah. Maalinta xigta wuxuu u soo dirayaa gabadh kale oo kooxda kula jirta, si ay ugu
la soo dabbaalato meel barkad lagu raaxaysto ah. Taleefanka ayuu markii xigtay ka qoranayaa
oo xidhiidh ka dalbanayaa. Waliid shaki baa daf la siinayaa, dabadeed in uu degdeg Abu
Axmed cisbitaalka uga saaro ayuu go’aansanayaa.

Maalintii xigtay Abu Axmed cisbitaalkii waa laga saarayaa waxaana lagu dawaynayaa
gododkiisii uu ku dhuuman jiray. Diktoor Shiriin ayaa gaadhigeeda kula baxsatay oo aan ururka
Xamaas shaqo ku lahayn laakiin ina adeerkeed Waliid garab ehelnimo ku siinaysa jihaadka uu
ku jiro.

Dadkii badnaa ee shakiyey in Abu Axmed nool yahay waxa ka mid ah Amal. Amal waa
caruusaddii habeenkeedii ugu farxadda badnaa noqgday isla habeenkeedii ugu madoobaa
nolosheeda. lyada oo ah carmal gashaanti ah oo aan wali la taaban, ayey go’aansanaysaa in
ay u soo aarguddo ninkeedii iyaga 0o aan bismlaha is odhan bistooladda beerka loo galiyey.
Waliid yare ayey u imanaysaa oo istish-haad (isqarxin) ka dalbanaysaa. Abu Axmed oo ka
fikiraya sidii uu walaalkii ugu soo aari lahaa, ayaa loo sheegayaa in dumaashidii diyaar tahay.
lyada oo garabka ku sidata boorso yar oo bam ku dhex jiro ayaa loo dirayaa baar khamriga lagu
cabbo oo Yuhuuddu leedahay. Baarka waxa joogto u yimaadda waladkii yaraa ee Bawes oo la
saaxiib ah hablaha dadka khamriga waraabiya mid ka mid ah. Nasiibdarro, isaga oo aan
gudaha soo galin oo kadinka markaa soo gaadhay bay gudaha baarka ka hillaacayaan wixii ka
hillaaci jiray meel Xamaas soo gashay.

Dadka u shaaxiday sidii laxoox daawe lagu illaabay bay ku jirtaa Bawes saaxiibaddii. Dabadeed
dhiishka ayaa dhagaaqaya Bawes yare, ciilka iyo cadhada uu Xamaas iyo Falastiiniyiinta u
gabaana boqol baac bay kor uga sii kacayaan halkii ay isku ogaayeen isaga iyo wasaaraddiisa
gaashaandhiggu. Waxa maalmahaa la soo daynayaa ninkii Cali Kariim oo dantii laga lahaa laga



soo fushaday inantiisiina qgalliinkii loogu sameeyey. Dadka hortooda baa hadhcad lagu afduubay
0o Abu Axmed iyo kooxdiisu way iska og yihiin in uu warramay. Cali wuxuu mari kari waayayaa
jidadka oo khaayin iyo basaas baa lagu sheegayaa illaa uu naftiisa iyo qoyskiisa u yaabay. Abu
Axmed in uu la kulmo ayuu codsanayaa.

Sheekh Cawdullaah oo dhanka diinta u gaabbilsan Xamaas buu Cali Kariim u tagayaa oo ku
s00 ooyayaa. Abu Axmed in uu hal mar uun la kulmo oo ugu dhaarto in aanu sirtiisa bixin buu u
silcayaa. Aakhirka meel qarsoodi ah baa ballan loogu gabanayaa in uu Abu Axmed kula kulmo.
Yuhuuddu aalad ay kala socdaan dhaqdhaqaaqa, codkiisa iyo wixii taleefan ama iimayl ku soo
dhaca ayey Cali ku soo rakibteen. Goobta iyo saacadda kulanka marka ay ogaadaan ayey
dhankooda ka soo diryaargaroobayaan. Cali Kariim marka uu isbarraxo in Abu Axmed fasaxo
ayuu filayey laakiin wuu dilayaa.

Kooxdii Yuhuudda ahayd ee Cali ku daba jirtay kolka ay goobtii soo gaadhaan bay is
gaybinayaan. Kadinkii ay ka soo galeen waxa ay kaga imanayaan Doroon seeddigii Bawes oo
ay isugu darsameen hurdo la’aan, khamri iyo xashiishadi. Marka ay sidaa uga soo dhagaagaan,
iyaga 0o aan wali soo gaadhin Abu Axmed meeshii uu kula kulmayey Cali, Bawes indhaha ayuu
waxba ka arki waayey oo tamartii baa ka gabaabsi ku ah. Falastiiniyiinta qudhoodu waa jiman
kale e’, meel bannaanka ah Abu Axmed waxa u joogay laba nin oo gaadh ah oo dusha ka
ilaaliya. Waxa ay arkayaan ninka Yuhuudiga ah ee indhaha marmaranaya ee qoriga haysta.
Abu Axmed iyo ilaaladiisii markiiba meesha way iskaga baxeen oo meydkii Cali uun baa yaalla.
Bawes sidaas bay Xamaas ku afduubatay.

Doroon xaaskiisii baa cunaysa oo leh maxaad walaalkay u ilaalin wayday. Wuxuu talo aan
madaxdiisu la ogayn ku gaadhayaa in uu seeddigii soo daayo wax kasta oo ay ku gaadanayso.
Isaga iyo kooxdiisii waxa ay soo gafaalanayaan sheekhii Xamaas ee kulanka Cali iyo Abu
Xamsa fududeeyey. Mujaahidiinta Xamaas waxa ay ka fikirayaan in askarigan ay ku
beddeshaan maxaabiis Xamaas ah oo Yuhuudda xabsiyada ugu jira oo dhawr boqol ah.
Arrintan in Masar dhexdhexaadin ka gasho ayey sidoo kale Xamaas is tusaysaa. lyaga oo
gorshahaa degay ayuu Abu Axmed waalli kale oo aanu cidna kala tashan ku fikirayaa. Si
lamafilaan ah buu ku ogaanayaa in Bawes ka mid ahaa raggii soo weeraray qoyskiisa ee
walaalkii oo aroos ah aakhiro u diray.

Abu Axmed waxa uu handadayaa Diktoor Shiriin, si ay qalliin ugu samayso Yuhuudiga sida
fudud ee amakaagga leh ganiimada ugu noqday ee gacantooda u soo galay. Haddii ay diiddo
hooyadeed baa dunida ka tagi doonta oo Abu Axmed waa bahal kaftanka iyo qosolkuba
xaaraan ka yihiin. Kallida bidix ayaa Bawes laga daloolinayaa kaddibna bambo yar oo shar
badan gaysan karta ayey ku aasayaan jidhkiisa. Markii uu hawsha si wacan isugu fadhiisiyo
ayuu wacayaa lambarkii sheekh Cawdullaah. Waxa ka gabanaya kooxdii Doroon ee askarta
Yuhuudda ka tirsanayd. Oo shaw Abu Axmedow adiga ayuun baa kalidaa isu camiraye waad
illawday in lagugu soo magnaa oo sheekhaagiiba la afduubtay saaka tobankii subaxnimo!

Markii ay dubbe faraha kaga garaaceen ayuu sheekhu giray in Abu Axmed nool yahay. Xataa
wuxuu siinayaa cinwaanka guriga uu ku dhuumanayo. Markiiba way soo weerarayaan bartii



tilmaantu ahayd, laakiin Waliid yare oo aad u feejigan bay wax ku odhanayaa waa la idinku soo
maqan yahay, dabadeed in ay meesha ka aagbeddeshaan bay noqonaysaa. Gurigii oo madhan
bay imanayaan Yuhuuddu.

Qorshaha aanu cid kala tashan ee Abu Axmed beddelay iyo jawaabta kooxda Yuhuudda ah ee
xafiiskoodii iyo madaxdoodii ka falaagowday, labada dhanba —Xamaas iyo dawladda Israa’iil- si
xun bay uga xumaanayaan. Abu Axmed kolka uu Doroon ka gabto taleefankii sheekh
Cawdullaah, waxa uu Waliid oo afka Abu Axmed ku hadlayaa kula gorgortamayaa in sheekha
iyo konton maxbuus oo kale ay kaga beddeshaan maxbuuska Yuhuudiga ah. Isriixriix kaddib
waxa lagu ballamayaa meel cidlo ah.

Doroon iyo Abu Axmed waxa uu midba midka kale la hadashiinayaa maxbuuskiisa, si labada
dhanba ugu gancaan in ay maxaabiista iyagu gacanta ku hayaan oo aan cid kale u hayn.
Doroon marka uu la hadlo seeddigii, ayuu Bawes u sheegayaa in kalli laga saaray.

Doroon markiiba wuxuu isku sii daynayaa Diktoor Shiriin 0o uu giyaasayo in ay arrinta wax ka
og tahay, maadaam ay kolkii horeba Abu Axmed iyadu dawaynasay. Wuxuu isaga dhigayaa nin
aan haasaawe qudha u socon ee sidoo kale uu yahay sirdoon maamulka Falastiin ka tirsan.
Sidaa awgeed, ninka ay Xamaas afduubatay uu xogtiisa raadinayo. Wuxuu ku gancinayaa, in
maamulka Falastiin aanu afduubankan raalli ka ahayn oo dhibaato ka weyni iman karto, waayo
Xamaastu waa shar wadayaal. Marka ay isku dhex yaacdo ayuu afkeeda ka soo saarayaa in ay
nin Yuhuudi ah galliin ku samaysay oo jidhkiisa dhex galisay wax aanay garanayn oo lagu
gasbay.

Doroon wuxuu fahmay in jidhka Bawes waxa la galiyey bambo yahay. Haf iyo balaw buu
odhanayaa oo wuxuu soo afduubayaa inantii Abu Axmed dhalay —Abiir Tawfiiq Mustafa. Abu
Axmed ma oga kaadhka cusub ee ciyaarta ku soo biiray iyo Abiirta maqgan.

Madashii marka la isugu yimaaddo, isaga oo taleefanka ka hagaya Waliid iyo nin kale oo
maxbuuskii Bawes wada, ciyaartu way isla rogtay. Abiir iyo Sheekh Cawdullaahba jaakeeddo
bamb ku jiro ayuu uu soo galiyey Doroon. Marka Waliid yare u sheego sida wax yihiin, Abu
Axmed waxa uu samaynayo iyo wax kale ayuu kala garan waayayaa. Aayado Quraan ah inta
uu akhriyo ayuu amar ku siinayaa kolka Bawes gaadho Doroon, sheekha, Abiir yar iyo wixii la
socda, in bambka Bawes ku rakiban rimoodka lagu garxiyo, si waxooduba isula shuf beelaan.
Nasiibdarrada dhacday ayaa ah in ay bambka garxinayaan isaga oo aan Bawes gaadhin dadkii
Falastiiniyiinta iyo Yuhuudda isugu jiray. Wuu khalkhalay ninkii Waliid. Doroon ayaa isna
odhanaya sheekha orod oo iska tag cidi ku dili maysee. Laakiin bartii uu Bawes ku qarxay kolka
uu marayo ayuu isagana garxinayaa. Doroon sidii wax la maray ayuu kalidii iska dhaqaaqayaa
maaddaama seeddigii iyo qorishihiiba gacantiisa ka baxeen.

Abiir oo dhaawac soo gaadhay ayey dib u gaadanayaan Yuhuuddu, si aabbaheed loogu soo
dabo, Waliid iyo mujaahidkii la socdayna orod bay isa sii daynayaan. Doroon sida uu sii socdo
masaajid buu iska galayaa. Waxa qayayaabka leh ayaa ah in Yuhuuddan dagaalka kula jirta
Xamaaastu yihiin dad asalkoodu Carab ahaa laakiin gadaal ka yuhuudoobay. Waxa jirta
taariikh xusaysa in illaa garnigii toddobaad ay dad carbeed oo asalkoodu reer Bani Israa’iil
yahay ku hoos noolaayeen dawladihii Carabta ee jasiiradda Carabta. Dadka waxa loo yagaan



Mustacribiin —kuwii Carabta la noolaa. Kooxdan ay Xamaasta isla besbeeleen qudhooda
magacaas baa la yidhaahdaa. Sidaa awgeed, muuqgaalka, lahjadda Carabagi ee aan sinnaba
looga garan tan Falastiin, sida ay diinta Islaamka u yagaanaan, cabbista badeecadda iyo
dhaganka oo dhami waa isku mid oo ma jiro wax u kala soocan ama lagu kala soocaa. Haddii
aad is yara wayddiinaysay maxay guul u gaadhi la’yihiin Falastiiniyiintu ama talaabo u qaadi
Ia’yihiin, mid ka mid ah jawaabuhu waa in si walba loogu dhex jiro oo khamiiska la la gashan
yahay.

Nasriin waxa ay u talaabasysaa daanta Yuhuudda oo inanteedii Abiir lagu dawaynayo. Mid ka
mid ah saraakiishii Doroon ka sarreeyey wuxuu tagaya xafiisyada maamulka Falastiin looga
arrimiyo. In Israa’iil soo gaban kari wayday Abu Axmed oo ay doonayaan in maamulka Falastiin
soo gabto kaddibna iyaga gacanta u soo galiyo ayuu kala hadlayaa. Ninkan xafiiska loogu tagay
walaalkii oo Yuhuuddu haysato in loo soo daayo iyo labaatan baabuurta gafilan ah oo ay hore
Israa’iil ugu ballangaadday maamulka Falastiin ayuu ku beddelanayaa soo qabashada Abu
Axmed, waaba haddii uu soo gaban karo €’

Doroon oo laba carruur ah iyo xaas leh waxa ay isku sii fogaanayaan Dr. Shiriin oo ah carmal
mar madaxa dhulka loogu soo dhuftay. Goor ay gurigeeda ku wada baashaalayeen ayey soo
weerarayaan laba nin oo Abu Axmed soo diray. Mid degdeg xabbadi ugu dhacday mooyee Kkii
kale ayaa wax kasta sheegaya. Kii labaadna Doroon wuu dilayaa. Shiriin ayuu huteel gaynayaa
00 uu u arko in nafteedu halis ku jirto. Abu Axmed wuxuu qorshaynayaa garax dhegaha
Yuhuudda dhawr sano ka sii yawleeya. Xaaskiisii, Nasriin, oo cisbitaalkii Yuhuudda kula jirta
Abiir yar, waxa loo soo bandhigayaa in nolol cusub oo macaan badan Baarliin laga siin doono
oo Bariga Dhexe oo dhan laga fogayn doono; kaliya waa in ay sirdoonka Israa’iil ka caawisaa
sidii loo soo gaban lahaa odaygeeda. Shiriin oo kaligeed ah waxa albaabka ku soo garaacaya
Waliid. Waxa markiiba la hadlay ninkii huteelka oo isu garanayey.

Doroon wuxuu toos ugu tagayaa meeshii uu waraysiga Abu Axmed kaga qaadayey dadka sida
mutadawacnimada ah doonaya in ay qaraxa ka gayb gaataan. Abu Axmed dogoniimadiisa ninkii
Doroon 0o aanu muugiisa garanayn ayuu rumaysanayaa oo u diyaarinayaa hawl naf hurid ah.
Qaar ka mid ah madaxda sare ee Xamaas ayaa iyaguna Abu Axmed dhankooda ka
raadsanaysa oo waliba dil la maaggan.

Tobanka xalgadood oo hore ee taxanaha Fauda ayeynnu sidaa ku oo koobnay, waa se saddex
xidhmo (season) oo min laba iyo toban xalgadood ah iyo tii afraad oo iminka soo socota. Filinka
waxa wada sameeyey labada nin ee sawirka idiinka muuqda, kuna kala metelaya Doroon iyo
Abu Axmed. Labaduba waa Yuhuuddii carabowday. Wax badan oo run ka ah nolosha Falastiin
iyo Israa’iil eyey masrixiyadda ku soo gudbinayaan. Laakiin gacan sarraynta sheekadu xagga
Yuhuudda ayey mar walba u janjeedhaa, sidaa awgeed haddii aad xiisaynayso ku daawo indho
Muslim!



